
Nd. 617. Nefudarálit
um húsmæðrafræðslu.

Frá Landbúnaðarnefndinni.

Landbúnaðarnefnd n. d. alþingis hefir tekið til ihugunar málið um stofn- 
un húsmæðraskóla samkvæmt umræðum þeim, er fóru fram þá er nefndin var 
skipuð.

Hugsun sú, að koma upp húsmæðra- eða hússtjórnarskólum hér á landi 
er að minsta kosti eins gömul og hinn svonefndi hússtjórnarskóli i Reykjavík. 
Skömmu eftir að hann var stofnaður tók Búnaðarfélag Islands við honum, þá 
nýstofnað, og hefir haldið honum uppi siðan, þó það hafi nú losað sig við veg 
og vanda af honum framvegis. Málefnið hefir þvi einlægt veriö á dagskrá Bf. 
ísl. síðan. Varð sú skoðun allsnemma ofan á í búnaðarþinginu, að skóli þessi 
í Reykjavik væri eigi og gæti eigi orðið annað en matreiðsluskóli, og vildi Bf. 
ísl. því eigi auka hann né halda uppi til lengdar. Reglulegur hússtjórnarskóli 
þyrfti þar á móti að kenna konum búskap og heimiiisstjórn i sveit, og standa 
jafnfætis góðum bændaskólum. Slíkir skólar væri þvi búnaðarfélaginu of vaxnir 
og utan við þess verksvið. En Búnaðarfélagið hefir styrkt til umferðarkenslu í 
húsmóðurstörfum bæði norðan lands og sunnan, og með þvi sýnt, að það metur 
þá kenslu mikils.

Á alþingi 19U3 og 1905 bólaði á þeirri skoðun, að hinir sérstöku kvenna- 
skólar, eða sérskólar fyrir konur, væri eigi nauðsynlegir, nema þeír snerust fyrir 
alvöru að verklegum efnum, og einkum að þvi, að búa konur undir húsmóður- 
stöðuna. Af þessum ástæðum var næstelzta kvennaskóla landsins, eyfirska kvenna- 
skólanum, synjað um framhaldsstyrk. Má því með sanni segja, að hann hafi 
látið lífið fyrir húsmæðraskólahugmyndina, þvi nú er hann lagður niður um sinn. 
Eins og eðlilegt er, þótti Eyfirðingum leitt að leggja niður skóla sinn, einmitt þá 
er þeir ætluðu að fara að beina honum í áttina til þessa verða húsmæðraskóli. 
Enda átti skólinn sjóð nokkurn, sem enn er óeyddur og biður þess að skóli verði 
stofnaður. En til þess að halda honuin uppi, þurfti að byggja skólahús m. m., 
og þá reis upp ágreiningur nokkur um það, hvar skólinn ætti að vera, eins og siðar 
mun getið nánar. Hins vegar voru menn snúnir að einu máli um, að hann skyldi 
vera búnaðarskóli fyrir konur, þ. e. húsmæðraskóli.

Litlu fyr og á meðan þessu fór fram vaknaði upp sjálfstæð og sterk 
hreyfing með konum i Suður-Þingeyjarsýslu um húsmæðrafræðslu, ekki einungis 
umferðarkenslu, eins og þá fór fram í héraðinu, heldur fasta skóla, með verk- 
legri og bóklegri kenslu. Félag kvenna þar i héraðinu gekst fyrir þessu máli 
og hefir haldið þvi vakandi síðan með miklum áhuga. Sá áhugi hefir og haft 
áhrif í Eyjafirði, þvi konur þar hafa tekið eins í málið, og þar sló því, eins og 
eðlilegt var, saman við kvennaskólamál Eyfirðinga. Fyrir áskorun kvenna í 
Suður-Þingeyjarsýslu tók sýslunefndin þar mál þetta til rækilegrar meðferðar 
1906 á aðalfundi sínum. Voru þar gerðar ákveðnar tillögur i málinu, sem skorð- 
uðu hreyfingar þær, sem komnar voru fram í ákveðnara formi en áður. Þær 



voru þess efnis, að skóla skyldi reisa handa konum, er jafngiltu bændaskólunum 
fyrir karlmenn og þeim búnaðarstofnunum, ef hefði verklega kenslu á hendi 
fyrir þá. Þessir húsmæðraskólar skyldu vera 2 á landinu eins og bændaskól- 
arnir og gerðir út af landssjóði. Var þar miðað við reynslu búnaðarskólanna. 
Þeir voru sem sé héraðsskólar, sinn í hverjum fjórðungi, og sveltir upp. Þótti 
þá ráðlegra að fækka þeim, gera þá að landsskólum og gera betur úr garði, en 
landssjóði væri kleyft, ef þeir væri fjórir eða þaðan af fleiri. Þannig hafði þá 
þessi húsmæðraskólahugmynd fengið ákveðna stefnu. Um sömu mundir var mál 
þetta til meðferðar í sýslunefnd Eyflrðinga og bæjarstjórn Akureyrar. Varð það 
að samkomulagi á milli þessara stjórnarvalda og sýslunefnd Suður-Þingeyinga, 
að halda sameiginlegan fund um málið á Akureyri sumarið 1906. Á fundi þess- 
um kom í Ijós, að þessi stjórnarvöld voru mjög sammála um þá stefnu í málinu, 
sem að ofan er getið. En þar kom aftur á móti fram ágreiningur út af þvi, að 
Akureyringar vildu hafa skólann á Akureyri eða svo nærri bænum, að nemend- 
ur þaðan og kennarar gætu gengið á skólann; en Þingeyingar héldu þvi fram 
sem skilyrði, að hann væri í sveit, svo langt frá kaupstað, að hann yrði eigi 
heimangönguskóli þaðan, en þó að öðru leyti vel settur fyrir aðflutninga, svo og 
að aðsóknin úr þeim landshelmingi er undir hann lyti.

Þannig var þá aðdragandinn að því, að þingmaður Suður-Þingeyinga og 
2. þm. Eyfirðinga fluttu frumvarp um stofnun tveggja húsmæðraskóla á þinginu 
1907. Er þar leitast við, að leggja grundvöll fyrir sérfræðslu kvenna, með þvi 
að byrja á skólum fyrir þær námsgreinar, sem hver einasta húsmóðir þarfnast, 
en jafnframt svo til hagað, að engri stúlku, sem fengið hefði góða barnafræðslu, 
væri of vaxið kostnaðar vegna að ganga á, ef hún annars geti gengið á nokkum 
skóla. Ofan á þessa undirstöðu mætti svo byggja með því bæði að auka þessa 
skóla eftir því sem ástæður leyfðu og reynslan benti á, og með þvi ennfremur, 
að koma upp skólastofnunum er tæki við af þeim vegna þeirra kvenna, er hefði 
nauðsyn til og ráð á að leita sér fullkomnari sérmentunar.

Um flutning máls þessa í neðri deild alþingis 1907 og meðferð í deildinni 
vísum vér til Alþingistíðindanna (A. þingskj. 99, 416, 512. B. 2714—2750 dálkur).

Eins og áður er getið, hefir farið fram umferðarkensla í húsmóðurstörfum, 
fyrst norðanlands 2 eða 3 vetur, af hendi ungfrú Jóninu Sigurðardóttur og nú 
næstliðinn vetur hér sunnanlands af hendi ungfrú Ragnhildar Pétursdóttur. Þessi 
kensla varð til talsverðra nota norðanlands og mikillar vakningar, og þaðan 
er að miklu leyti runnin breyting sú i húsmæðraskólamálinu, sem að framan er 
getið, einkum í Þingeyjarsýslu. Þá varð sú skoðun Ijós að þáverandi kvenna- 
skólar fullnægðu alls eigi því, sem sérskólar fyrir konur þyrftu að gera fyrst og 
fremst, og þeir yrðu að vikja fyrir nýjum skólum, með öðru fyrirkomulagi frá 
grundvelli. Kona sú, Jónína Sigurðardóttir, sem einkum hefir leitt hreyfingu þessa 
hefir nú komið á fót og haldið uppi 2 næstliðna vetur, fastri kenslu í hinum 
helztu greinum, sem hún telur nauðsynlegai- í húsmæðraskóla, i húsi gróðrarstöðv- 
arinnar við Akureyri. Nemendur hafa verið 21—27. Þetta er auðvitað ófull- 
komin byrjun, sem einskis styrks hefir notið úr landssjóði og lítils annarsstaðar 
að, og skóla þessum er ekki markaður staður enn, nema til bráðabirgða, enda 
alveg privatskóli. En i þessari byrjun er fólgin vísir til reglulegs hússtjórnar- 
skóla fremur en nokkurri annari stofnun, sem nú er til hér á landi.



Nú er að víkja að hreyfingum í sörau átt og þessa í Austfirðingafjórð- 
ungi. Fyrir allmörgum árum var farið að safna þar fé til stofnunar kvennaskóla á 
Austurlandi. Fé þetta var sett á vöxtu og er sjóðurinn geymdur óhreyfður til 
þessa. Hugsunin mun upphaflega hafa verið sú, að koma upp samskonar kvenna- 
skóla og þá voru i Norðurlandi og í Reykjavík. En málið heflr samt legið alveg 
niðri í mörg ár, þangað til nú fyrir 2 árum að hreyfingin um húsmæðraskólana 
kom i Ijós opinberlega, þá er farið að vekja upp kvennaskólamálið á ný. Sýslu- 
nefndir Múlasýslnanna kusu sameiginlega 3 menn í nefnd til að koma fram með 
tillögur til stofnunar kvennaskóla á Austurlandi og styðja framgang þess máls. 
Tillögur sinar lagði nefnd þessi fyrir sýslunefndirnar og voru þær í öllum aðal- 
atriðum sniðnar eftir frumvarpi þvi til stofnunar húsmæðraskóla, sem lá fyrir 
neðri deild 1907. Þessar tillögur féllust sýslunefndirnar á; lofuðu þær að leggja 
árlega fé í kvennaskólasjóðin, og hvöttu sveitarfélögin til sliks hins sama.

Ennfremur má geta þess, að skólanefnd Eiðaskólans hefir farið fram á 
1000 kr. árlegan styrk, til þess að koma á húsmæðrafræðslu á Eiðum. Fylgir 
beiðninai reglugerð fyrir þá kenslu, og er hún í fullu samræmi við frumvarp það, 
sem lagt var fyrir sýslunefndirnar, eins og áður er getið.

Þannig er þá Norðurland og Austurland á einu máli um það, að sérskólar 
fyrir konur eigi að vera reglulegir búnaðarskólar, eða réttnefndir húsmæðraskól- 
ar, og að frumvarpið í neðri deild 1907 hafi markað stefnu þeirra og fyrirkomu- 
lag í aðalatriðum. Ennfremur er það Ijóst, að mikill áhugi er á því um þetta 
svæði alt, að slikir skólar komi upp sem fyrst, enda eigi þeir engu siður rétt á 
aðstoð landssjóðs en bændaskólarnir og aðrar búnaðarkenslustofnanir.

A Vesturlandi hefir eigi slikur áhugi komið í Ijós opinberlega. Sá fjórð- 
ungur er vel settur, að því leyti, að hann hefir svo stóran sjóð til kvennaskóla 
(gjöf frú Benediktsen) að hann er því nær einfær um, að halda uppi allgóðum 
kvennaskóla.

A Suðurlandi hefir heldur eigi opinberlega borið á óskum um húsmæðra- 
skóla ag öðru leyti en þvi, að kvennaskólanefndin i Reykjavík hefir nú hin síð- 
ustu ár snúist meira en áður að sérmentun kvenna í verklegum efnum, svo sem 
matreiðlsu.

Ungfrú Ragnhildur Pétursdóttir, sem hafði á hendi umferðarkensluna i 
vetur, sem að framan er getið, hér austanfjalls, frá Mýrdal suður í ölves, hefir 
skýrt svo frá, að kenslan hafi verið allvel sótt, orðið til mikillar vakningar og 
vakna muni sterk löngun á þessu svæði til meiri húsmæðrafræðslu, einkum til 
þess að fá húsmæðraskóla i sveit.

Skoðun nefndarinnar er sú viðvikjandi kvennafræðslunni hér á landi, að 
hin almenna fræðsla, sem hverjum manni er talin nauðsynleg, eigi fram að fara 
i samskólum fyrir karla og konur. Þótt það kynni að hafa ýmsa kosti, að geta 
látið konum í té bæði hina ahnennu fræðslu og sérfræðslu í sérstökum skólum, 
þá mun þó samskólafyrirkomulagið nú álitið að hafa ýmsa verulega yfirburði. 
En auk þess hefir það þann höfuð kost, að það er miklu framkvæmanlegra með 
veikum efnum, fyrir oss íslendinga, og kemur vel heim við vora þjóðháttu, þar 
sem karlar ðg konur hafa alist upp við svo náið samlíf. Vér höldum þvi þess- 
vegna fram, að sérskólar fyrir konur eigi að hafa það hlutverk eitt, að búa kon- 
urnar undir hin sérstöku störf þeirra og köllun. Jafnframt lítur nefndin svo á. 



að mentun og fræðsla kvenna, bæði í andlegum og verklegum efnum, sé engu 
síður áríöandi en karla, og að það sé því bæði nauðsyn og rétttætiskrafa, aö 
hugsað sé eigi síður fyrir fræðslumeðulum kvenna en karla: þetta mun vera svo 
alment viðurkent, að nefndin þarf eigi að telja upp sérstök rök fyrir þvi. En 
þegar um sérfræðslu þeirra er að tala. hvað á þá að sitja í fyrirrúmi ? Á hverju 
á að byrja?

Nefndin er eigi i vafa um, að byrja verður á þeirri sérfræðslunni sem 
flestar konur þurfa á að halda vegna stöðu sinnar og köllunar, og það verður 
fræðsla í húsmóðurstörfum. Eins og betur fer, verður mikill meiri hluti af konum 
mæður oghúsmæður, og sú staða kvenna er þýðingarmest, svo hún verðuraðsitjafyrir; 
og allar húsmæður að kalla þurfa á sömu undirstöðuatriðum að halda til sér- 
mentunar. Eigi verður heldur talið, að húsmóðurstörfin sé arðsamari í peninga- 
legu tilliti, að sama skapi og þau eru þýðingarmeiri, en önnur störf kvenna, 
heldur þvert á móti. Móðirin og húsmóðirin offrar kröftum sínum að jafnaði 
fyrir störf sin án tillits til peningalegs gróða, og það oftast þvi meir, sem starfið 
er mikilsverðara. Þess vegna er það þeim mun brynni skylda þjóðfélagsins að 
láta einmitt hennur undirbúningsmentun sitja í fynrrúmi, eða með öðrum orðum: 
Það er eitt hið fyrsta skylduverk þjóðfélagsins, að annast um þá frœðslu, sem hverri 
húsmóður er nauðsynleg, að því leyti sem heimilin ekki geta veitt hana eins góða.

Nú er vert að athuga, hve umfangsmikið þetta hlutverk er, þegar frá er 
tekin sú fræðsla, sem veitt er sameiginlega konum og körlum. — Af öllum mey- 
börnum, sem fæðast á iandinu, munu árlega komast yfir 20. árið hartnær 900. 
Ef skólar ættu að vera til, sem tæki á móti öllum tvítugum konum, þyrftu þeir 
að geta tekið á móti þessari tölu. Af þessari árlegu viökomu giftast fyr eða 
síðar 500—600. Þessar konur, allar að kalla, má telja að gangi í húsmóðurstöð- 
una. Ennfremur hlýtur svo að verða, að allmargar af þeim konum, sem deyja 
ógiftar eftir tvítugs aldur, búist við húsmóðurstöðunni, þegar þær eru á skóla- 
aldrinum. Jafnframt má búast við að nokkuð af konum, sem aldrei giftast, hafi 
húsmóðurstörf á hendi. Þar á móti eru nokkrar konur, sem alast upp á heimil- 
um, þar sem þær læra húsmóðurstörf svo vel, að þeim þyki eigi tilvinnandi að 
fara á fátæklega húsmæðraskóla, og mætti máske jafna þeim á móti þeim hús- 
mæðraefnum, sem deyja ógift. En af þessu verður dregin sú ályktun, að meira 
en tveir þriðjungar allra þeirra kvenna, sem komast yfir skóla-aldur, eða yfir 600 
konur þyrftu árlega að ná til einhverskonar húsmæðrafræðslu utan heimilis, ef 
hlutverkinu ætti að verða fullnægt. Af þessum konum er liklegt, að alt að þriðj- 
ungi búi í kauptúnum og kaupstöðum.

Nú er svo fyrirsett í lögum hjá oss, að hver unglingur 14 ára skuli full- 
nægja ákveðnum fræðsluskilyrðum, eigi mjög litlum, og jafnframt er svo um búið, 
að hverju barni á aldrinum 10—14 ára skuli séð fyrir kenslu, eigi minna en 2 
mánuði ári. Að því leyti sem heimilin ekki vilja annast þetta sjálf og geta það, 
annast sveitarfélagið og þjóðfélagið um kensluna.

Markmiðið ætti nú að vera, að annast væri að sama skapi um undir- 
stöðuatriði húsmæðrafræðslunnar. En til þess að nálgast það markmiö sem fyrst, 
með þeim efnum sem kleift er að leggja fram, verður eigi ráðist í að veita yfir- 
gripsmikla fræðslu öllum fjöldanum. Það verður eftir sem áður hlutverk heim- 



ilanna, allra hinna betri, að búa dæturnar og vinnukonurnar undir húsmóður- 
starfið að nokkru leyti.

Fræðslustofnunum og tilraunum af hálfu þjóðfélagsins verður því að haga 
svo annars vegar, að þetta sé til vakningar, einkannlega, að það komi rekspöln- 
um á alls staðar og styðji heimilin í þeirra hlutverki. Hins vegar þarf og að 
haga svo til, að þær konur, sem minst hafa efni og naumastan tíma til náms, 
þurfi eigi að fnra allrar þessarar fræðslu á mis. Loks þarf að annast um, að 
góðir kenslukraftar verði til.

Nefndin hefir eigi átt kost á því, að kynna sér tilhögun á húsmæðra- 
kenslu erlendis, nema í Noregi, og svo lauslegt yfirlit yfir það mál i Danmörku, 
Svíþjóð og Þýzkalandi.

I Noregi var byrjað að stofna sérstaka húsmæðraskóla fyrir 44 árum 
og hefir máli þvi sífelt þokað áfram siðan, þótt hægt hafi farið. Á síðasta stór. 
þingi (1908) var gerð gangskör að því, að koma alls herjar skipulagi á það mál. 
Var það rækilega undirbúið bæði fyrir meðferð stórþingsnefndar áður og svo 
milliþinganefndar, sem sett var 1907 til að íhuga kenslustofnun fyrir kenslukonur 
í húsmóðurstörfum. Ennfremur lágu fyrir þinginu athugasemdir um mál þetta 
frá formanni landbúnaðarmálanna i Noregi. Loks hafði stjórnardeild landbún- 
aðarmálanna samið itarlegt álitsskjal um málið og gert tillögur, er lagðar voru 
fyrir stórþingið 1908. Um úrslit málsins er nefndinni eigi fullkunnugt, en ný- 
nefndar tillögur stjórnarinnar lætur hún fylgja hér með (fylgiskj. 1).

Alls voru í fyrra 14 fastir húsmæðraskólar í Noregi auk þeirra skóla, 
sem höfðu húsmæðrakenslu meðfram. Flestir skólarnir hafa 12—20 nemendur 
og 9—12 mánaða námsskeið, en sumir 5—7 mánaða. Skólar þessir eru amts- 
skólar, kenslan ókeypis og ríflegur námsstyrkur að auki til fátækra námsmeyja. 
Rikið leggur til alt að 3/4 kostnaðar, en amtið hitt. Skólarnir eru með svipuðu 
fyrirkomulagi og »Den praktiske jenteskole i Smaalenenesamt«, sem skýrt var 
frá á alþingi 1907 íAlþingist. 1907. A. bls. 478).

Þá hafa á síðari árum verið stofnaðir í Noregi færanlegir skólar, þ. e. 
skólar með 3 mánaða námsskeiði hver á ári. Kennir sama kenslukona á þrem 
slíkum skólum ári. Er þar mest áherzla lögð á verklega kenslu. Skólar þessir 
eru kendir við sveitarfélögin, en ríkið leggur til 3/4 og amtið l/4 af kennaralaun- 
um við þá. Skólar þessir virðast eiga mikla fraintíð.

Ennfremur heflr á síðari árum verið framkvæmd umferðarkensla í hús- 
móðurstörfum allvíða til sveita. Mun henní haldið uppi af sveitum og búnaðar- 
félögum. Fyrirkomulagið mun svipað og hér heflr verið reynt í nokkrum sveit- 
um hin síðari ár samkvæmt framansögðu.

í Danmörku hafa risið upp allmargir húsmæðraskólar á siðari árum. 
Hinn fyisti þeirra 1895. Á flestum hinum föstu skólum eru 2 námsskeið á ári, 
5 mánaða hvort. Nokkrir eru með styttri námsskeiðum. Þessir skólar eru allir 
prívatekólar og einungis 1 eða 2 af þeim fá styrk úr ríkissjóði. Þeir eru miklu 
dýrari nemendum en norsku skólarnir. Nemenda tala er frá 20 upp i 50 á skóla.

Þá hefir og í Danmörku komist á fót síðan um aldamótin farandkensla 



i húsmóðurstörfum og fengið ákaflega mikla útbreiðslu. Skýrsla um það er í 
stuttu máli á þessa leið:

Fyrsta veturinn (1900—01) voru þar
15 skólar, 632 nemendur 

1901—02 33 — 1532 —
1902—03 102 — 5000 —
1903-04 170 — 7900 —
1904—05 190 — 7827 —
1906—07 hér um bil 8000 —

Samtals er þetta um 33000 konur, og skjótt af að segja, konur á öllum aldri og 
af öllum stéttum. Kenslan stendur frá nóvember til april. Hver kenslukona 
kennir i 6 námshverfum, sitt kvöld vikunnar i hverju. Kenslunni er haldið uppi 
af búnaðarfélögunum og á þeirra ábyrgð, en nemendur greiða kr. 3,25 hver fyrir 
hvert kensluskeið. Kenslan fer fram eftir enskri fyrirmynd, þannig, að nemend- 
um er sýnd hagkvæm matgerð, en jafnframt skýrt fyrir þeim verð fæðutegund- 
anna, fæðugildi og meltanleiki o. s. frv.

í Noregi er húsmæðrafræðslan mest sniðin eftir þörfum sveitakvenna. I 
Danmörku er þáð siður, nema umferðarkenslan er það þvi nær eingöngu.

í Noregi hefir verið örðugt um skóla fyrir kennaraefni í húsmóðurstörfum. 
Þar hafa engar sérstakar stofnanir verið til þess, nema einn privatskóli, heldur kenslu- 
skeið við aðra skóla, þangað til nú næstliðið ár, að ríkið tókst á hendur að koma á fót 
slikri stofnun í Kristjaniu og tók hún til starfa 1. janúar siðastl. Hefir skortur á 
góðum kenslukonum staðið húsmæðrafræðslunni þar —einkum umferðarkenslunni — 
fyrir þrifum.

Yfirlit þetta um húsmæðrafræðsluna í Noregi og Danmörku sýnir það 
fyrst og fremst, að farið er að veita því máli verðskuldað athygli og alúð, og 
það er á þeim vegi, að verða eitt af undirstöðuatriðum alþýðufræðslunnar. Jafnframt 
er það eftirtektarvert að kensluskeiðin eru höfð stutt, og einmitt við reynzluna 
hneygst meira og meira i þá átt. Þetta er auðvitað gert til þess, að fræðslan 
geti náð til sem flestra. Fræðslan er miðuð við það, sem nauðsynlegast er Tiverri 
húsmóður, og ætluð meira til vakningar og leiðbeiningar í sambandi við þá æf- 
ingu, sem fæst á heimilunum sjálfum, heldur en til fullkomnunar i fáum ein- 
stökum greinum.

Hinir einu sérskólar fyrir konur, sem nú eru til hér á landi, og haldið 
er uppi af almanna fé, eru kvennaskólarnir í Reykjavík og á Blönduósi. Fyrir- 
komulag þeirra og stefna samþýðist eígi því sem nú hefir verið lýst um hús- 
mæðrafræðslu erlendis. Þeir eiga að vera 3—4 ára skólar eða miða ætlunar- 
verk sitt við 3 vetra samfleytt nám að minsta kosti. Ef mikill þorri islenzkra 
kvenna ætti að geta gengið í gegnum þá kostaði það margföld framlög af al- 
mannafé við það sem nú er, og telja má jafnframt víst, að meginþorri íslenzkra 
alþýðukvenna hefði eigi ráð á tíma og fé til þess að ganga á þá og lúka þar 
námi. Hlutverk þeirra er að hálfu leyti hið sama og samskóla þeirra, sem nú 
eru: gagnfræðaskóla og unglingaskóla, og kenslan í þeim greinum eigi fullkomn- 
ari en á unglingaskólunum til jafnaðar. Nauðsynin á þessu hlutverki þeirra 
hverfur þvi eftir því sem unglingaskólum fjölgar. Að hinum helmingnum er 
verkleg kensla. En hún hefir alt að þessu eigi þótt miða sig nema að litlu leyti 



við hin hversdagslegu skylduverk kvenna, og að því leyti farið ólika leið og 
húsmæðraskólarnir í Noregi og Danmörku gera. A síðustu árum mun þó votta 
fyrir þvi, að þeir séu að hneygjast að praktiskari verkefnum, en þó helzt sem 
aukaatriði. Þeir hafa því í verklegum efnum ekki snúist að þvi fyrir alvöru, 
sem mest lá á. sízt fyrir sveitakonur. Sveitamönnum hafa því þótt áhrif þessara 
skóla hvorki mikil né verulega heppileg, og þó er alkunnugt, að af forstöðukon- 
um þessara skóla hefir verið lögð hin mesta alúð við þá.

Það er alkunnugt, að konur úr sveitum hafa oft farið í kaupstaði til þess 
að læra þar matgjörð og önnur innanhússtörf, og oft hefir þetta orðið að góðu. 
Hitt er varla til, að farið hafi verið á góð sveitaheimili i þessu skyni, og er þar 
þó meira hægt að læra af því sem við kemur hag allrar alþýðu. Þetta mun 
koma af því, að matgjörð og innanhúsvinna til sveita er síður í föstum sniðum 
og erfiðara að kenna, og fáar húsmæður í sveit, sem ætla sér þá dul að kenna 
slikt. I Reykjavik eru privatskólar fyrir matreiðslu, og eru þeir vafalaust sér- 
staklega gagnlegir fyrir kaupstaðakonur, en miklu síður fyrir sveitakonur. Hér 
er því skorturinn á almennri undirstöðufræðslu sýnilega tilfinnanlegastur, enda 
eru húsmæður í sveit meira en helmingi fleiri.

Vér höfum nú lýst áhuga þeim sem vaknaður er hér á landi á reglulegri 
húsmæðra fræðslu og skýrt frá hreyfingu þeirri, sem komin er á það mál. Vér 
höfum ennfremur lýst skoðun vorri á þörfinni til slíkrar fræðslu, og bent á, 
hversu því máli er sint í Noregi og Danmörku. Loks höfuro vér bent á ástandið 
með sérfræðslu kvenna hér nú. Að öllu þessu athuguðu er það eindregin skoðun 
nefndarinnar, að þing og stjórn verði að sinna þessu máli með fullri alvöru sem 
fyrst, og koma á það góðri skipan. Viljum vér skora á stjórnina að taka þetta 
mál til rækilegrar íhugunar og rannsóknar, og leggja fyrir næsta þing tillögur 
sínar um framkvæmdir á því af hálfu löggjafar- og fjárveitingarvaldsins. Mun- 
um vér i framsögunni lauslega benda á það, hvernig nefndinni fyrir sitt leyti 
sýnist að framkvæmdum mætti haga. Vér leggjum því til, að deildin samþykki 
þannig hljóðandi

T i 11 ö g u 
til þingsályktunar.

Neðri deiid alþingis skorar á landsstiórnina, að taka húsmæðraskólamálið 
til rækilegrar íhugunar og rannsóknar, og leggja fyrir næsta þing tillögur um 
stofnun húsmæðraskóla.

Neðri deild alþingis, 27. april 1909.

Hálfdán Guðjónsson, Pétur Jónsson, Sigurður Sigurðsson. 
formaður. framsögumaður.
Stefán Stefánsson, Eyf. Jón Jónsson (1. þ.m. N.-M.)



Fylgiskjal.
Vér Hákon, konungur Noregs, 

gjörum kunnugt:
Jafnframt þvi sem hér með fylgir afrit af tillögum landbúnaðar-stjórnardeildarinnar um málið, 

leggur Hans Hátign fyrir stórþingi Noregs rikis til samþyktar eftirfarandi 
ályktun:

1. Að afskiftum rikisins af húsmæðraskólum, sem ríkisstyrks njóta, verði í öllum veruleg- 
nm atriðum komið i það horf, er samkvæmt sé hjálögðu uppkasti að reglum og

2. Að fyrir fjárhagstimabilin 1. april 1908—30. júni 1909 verði veittar kr. 13,500 til stofn- 
unar og reksturs kenslukvennaskóla rikisins til hússtjórnar, sem viðbót við þær fjárhæðir, sem veittar 
eru í VIII aðalgr. 1. kap. til styrktar landbúnaði og alidýrarækt, samkvæmt hjálagðri fjárveitingar- 
tillögu.

Uppkast 
að reglum fyrir húsmæðraskóla, sem njóta styrks af rikissjóði.

1.
Til þess að húsmæöraskólar geti fengið styrk af rikissjóði, verður þeim að vera svo fyrir 

komið, aö þeir geti veitt bóklega og verklega kenslu i hússtjórn með þeim hætti, sem landbúnaðar- 
stjórnardeildin hefir fallist á.

2.
Húsmæðraskólum amtanna með venjulegum kenslutimabilum, sem séu að minsta kosti 5 mán- 

uðir, má veita styrk af rikissjóði, sem nemi alt að s/4 af reksturkostnaði skólans — þar með talinn 
fæðisstyrknr til fátækra nemenda, og má sá styrkur að meðaltali ekki nema meiru en kr. 15,00 handa 
hverjum nemanda um mánuðinn hvert kenslutimabil — gegn '/4 frá amtinn. Amtið leggur til nauð- 
synleg hús og mannvirki, þar með talin hentug svina og fuglahús og jurtagarð.

3
Húsmæðraskólum hreppanna, með alt að 3 mánaða kenslutimabilum, má veita styrk af rikis- 

sjóði, alt að ’/4 útgjaldanna til kenslukaups og fæðisstyrKs til fátækra nemenda — og má sá styrkur 
að meðaltali ekki nema meiru en kr. 15,00 handa hverjum nemanda um mánuðinn hvert kenslutima- 
hil — gegn '/4 frá amtinu eða hreppnum. Önnur útgjöld, þar með talið nauðsynlegt húsnæði og 
skólaáhöld, leggnr hlutaðeigandi hreppur til

4.
í yfirstjórn húsmæðaskóla amtanna er hin almenna amtsskólastjórn ésamt 2 konum, sem 

amtsþingið kýs. Um kosning þeirra og starfstima gilda þau ákvæði, sem á hverjum tima eru til 
um amtsskólastjórnina, að svo miklu leyti, sem unt er að beita þeim ákvæðum.

Við hvern húsmæðraskóla skal skipa umsjónarnefnd, og séu i henni 2 konur, semyfirstjórn- 
in kýs til þriggja ára.

5
Yfirstjórnin semur tiHðgur nm fyrirkomulag húsmæðaskólaamtanna, skipar kennara og send- 

ir amtmanni á hverju ári fjárhagsáætluu. Hún skal láta i Ijós álit sitt um fyrirkomulag og fjár. 
hagsáætlanir húsmæðraskóla hreppanna.

6.
Þessum reglum verður fyrst um sinn ekki beitt við þá hússtjórnar- og húsmæðraskóla, sem 

þegar hafa verið stofnaðir.


